
2005-ci ilin noyabr ayında Milli Məclisə seçkilərin keçirilməsi dövründə  Birləşmiş Ştatların 
Beynəlxalq İnkişaf Agentliyi (USAID) timsalında təmsil olunmuş Amerika Birləşmiş Ştatları hökuməti 
Azərbaycanda demokratiya institutlarının genişləndirilməsi və möhkəmləndirilməsinə 
istiqamətləndirilmiş, öz daimi səylərinin bir hissəsi kimi “exit-poll”un təşkilini və keçirilməsini 
maliyyələşdirir. 

“Exit-poll” layihəsi PA Consulting Group şirkətinin başçılığı ilə beynəlxalq ekspertlər komandası 
tərəfindən hazırlanır və keçirilir.   

İŞİN GEDİŞİ HAQDA HESABAT 

ABŞ hökumətinin maliyyələşdirdiyi  “exit-poll” üzrə işlər hazırlıq mərhələsinə daxil olmuşdur və həm 
beynəlxalq, həm də milli ekspertlərlə təmsil olunmuş PA komandası tərəfindən aparılır.  Layihənin 
əsas məqsədlərindən biri komandanın milli üzvlərini öyrətmək və gələcəkdə öz ölkələrində sərbəst 
şəkildə “exit-poll”ların keçirilməsi üçün onlara zəruri biliklərin və təcrübənin verilməsidir.    

Rəqəmlərin təsadüfi seçilməsi üsulundan istifadə etməklə, STSS kompüter proqramına uyğun 
olaraq aparılmış “exit-poll”a daxil ediləcək seçki dairələrinin və seçki məntəqələrinin seçilməsinə 
artıq başlanmışdır. USAID/PA “exit-poll”da işləyəcək intervüyerlərin cəlb edilməsinə yaxın vaxtlarda 
başlanacaqdır.  Koordinatorların/ supervayzerlərin seçilməsi artıq həyata keçirilir.   

Namizədlərin seçilməsi onların peşəkar biliyinə, təhsil səviyyəsinə və keçmişdə analoji layihələrdə 
iştirak təcrübəsinə əsaslanır. Cəlb edilmə üzrə prosedurlar elə işlənib hazırlanmışdır ki, “exit-poll”un 
siyasi bitərəfliyinə zəmanət verilsin, yəni siyasi partiyaların və hərəkatların üzvləri, siyasi 
kampaniyaları həyata keçirənlər və müəyyən namizədlərin fəal tərəfdarları layihədə iştirakdan 
kənarlaşdırılsın.     
 
PA ŞİRKƏTİNİN “EXIT-POLL” KOMANDASI  

PA Consulting Group şirkəti aparıcı beynəlxalq konsaltinq şirkətlərindən biridir. PA Consulting Group 
25 ildən artıqdır ki, bütün dünyada keyfiyyətli və çoxsaylı tədqiqatlar aparır.  
 
Azərbaycanda “exit-poll”un keçirilməsi üzrə PA komandası sosioloji tədqiqatlar sahəsində 
beynəlxalq və milli ekspertlərdən ibarətdir. Komandanın üzvləri kollektiv şəkildə həm ABŞ-da, 
həmçinin dünyanın bir çox ölkələrində 1500-dən artıq “exit-poll” keçirmişlər. PA komandasının 
tərkibinə onun aşağıdakı üzvləri daxildir:   
 
Cənab Şeldon Qovayzer: Baş məsləhətçi Şeldon Qovayzer, Gawiser Associates Inc. şirkətinin 
prezidentidir. O, 29 ildən çox “NBC Network” media qurumunda ictimai rəy sorğusu üzrə baş 
mütəxəssis və Seçki Direktoru vəzifəsində çalışmışdır və 750-dən çox dövlət və milli “exit-poll” 
həyata keçirmişdir. 
  



Cənab Evans Vit: Baş məsləhətçi Evans Vit Princeton Survey Research Associates şirkətinin icraçı 
direktorudur. Cənab Vit – “exit-poll”ları təşkil edən və keçirən ilk şəxslərdən biridir.  O, 1976-cı ildə 
“Associated Press” media qurumu üçün ilk milli “exit-poll” hazırlayıb həyata keçirmişdir, həmçinin 
500-dən çox dövlət və milli “exit-poll” həyata keçirmişdir. 

PA Consulting Group Azərbaycanda “exit-poll”un təşkili və keçirilməsi üçün yerli əməkdaşların 
seçimi zamanı Azərbaycanın sosial-tədqiqat sektorunda fəaliyyət göstərən şirkətlərinin hərtərəfli 
qiymətləndirilməsini aparmışdır. PA Consulting Group hər bir təşkilat üzrə, özündə aşağıdakı 
amilləri: peşəkar nüfuz, təşkilatın yarandığı tarix, layihələrin və müştərilərin siyahısı və s. amilləri 
birləşdirən məlumatları araşdırmışdır. Potensial əməkdaşları seçərkən PA Consulting Group-un 
istinad etdiyi əsas meyar, hər bir təşkilatın bu layihəni 4 başlıca prinsipə əməl etməklə yerinə yetirə 
bilmək bacarığıdır: iştirakçıların annonimliyi, siyasi neytrallıq, metodologiyanın şəffaflığı və 
peşəkarlıq.  

SORĞU: 1990-cı ildə yaranmış SORĞU təşkilatı, Azərbaycanda əhali arasında sorğu aparmaq üçün 
yaradılan ilk təşkilat olaraq, keyfiyyətli və siyasi baxımdan neytral işləri ilə özünə yaxşı nüfuz 
qazanmışdır. SORĞU bir neçə beynəlxalq donor agentlikləri, məsələn Birləşmiş Ştatların Beynəlxalq 
İnkişaf Agentliyinin (USAID) Qafqaz ofisi, Dünya Bankı (World Bank) və digər təşkilatlar, məsələn, 
World Learning, Avrasiya Fondu (Eurasia Fund), Transparency International, BMT-nin Uşaq Fondu 
(UNICEF), ABŞ İnformasiya Agentliyi (US Information Agency) və Intermedia ilə əməkdaşlıq 
etmişdir.  

Sosial Araşdırmalar üzrə Beynəlxalq Mərkəz (ICSR): ICSR 1995-ci ildə Azərbaycanda, Bakıda 
fəaliyyət göstərən Amerika Universitetinin nəzdində Sosial Tədqiqat üzrə Mərkəz kimi yaranmışdır. 
O, 2000-ci ildən müstəqil qeyri-hökümət, gəlirsiz və qeyri-siyasi tədqiqat institutu kimi fəaliyyət 
göstərir. ICSR Azərbaycanda və Qafqaz regionunda, yerli və beynəlxalq tədqiqat mərkəzləri, 
institutları ilə apardığı birgə layihələr və elmi mübadilə əlaqələri, həmçinin sosial elmlər sahəsində 
təhsil proqramları və müəllim heyətinin təkmilləşdirilməsi yolu ilə sosial elmlərin inkişafına yardım 
göstərir. 

ICSR  ABŞ, Kanada, Qərbi və Şərqi Avropa, Yaponiya və MDB ölkələrində fəaliyyət göstərən bir 
neçə universitet, tədqiqat mərkəzləri və tədqiqat institutları ilə sıx əməkdaşlıq əlaqələri qurmuşdur. 
ICSR  SOROS və MacArthur Fondları ilə əməkdaşlıq etmişdir, həmçinin Dünya Bankı (World Bank), 
BMT-nin Uşaq Fondu (UNICEF), BMT-nin İnkişaf proqramı (UNDP) və digər beynəlxalq təşkilatlar 
üçün tədqiqat layihələrini həyata keçirmişdir.  

Gürcüstanın Beynəlxalq Rəy Araşdırmaları Təşkilatı (GORBI) Gürcüstanın sorğu və tədqiqat 
şirkətidir (http://www.gorbi.com/): Cənab Merab Paçulia, GORBI-nin Prezidenti, Gürcüstanda 
yaradılan ilk beynəlxalq sorğu tədqiqatları üzrə qurumun təsisçilərindən biridir, 1990-cı ilin 
əvvəllərindən “Radio Liberty Institute”, ABŞ-ın İnformasiya Agentliyi (US Information Agency), və 
Avropa Birliyi ilə əməkdaşlıq edib. GORBI beynəlxalq araşdırma qurumu olan ESOMAR təşkilatının 
üzvüdür və Gürcüstanda seçki ilə bağlı aparılan,  bir birindən fərqli üç (3) “exit-poll” həyata 
keçirmişdir. Cənab Paçulia həmçinin Rusiya Federasiyasında keçirilən milli seçkilərlə bağlı aparılan 
“exit-poll”da məsləhətçi qismində iştirak etmişdir.  
 
GORBI-nin Qafqaz regionunda apardığı işlər barədə materiallar nüfuzlu kütəvi informasiya 
vasitələrində (New York Times, LA Times, The Financial Times, Economist) dərc edilir, həmçinin 
nüfuzlu televisiya informasiyası şirkətlərində (CNN və BBC) tez-tez qeyd olunur.  GORBI tez-tez 
Azərbaycanda ictimai fikirlə bağlı sorğular keçirir. GORBİ təşkilatı PA Consulting Group şirkətinin 
Azərbaycanda həyata keçirdiyi “exit-poll” layihəsinə 2 əsas istiqamət üzrə yardım göstərəcəkdir: 1) 
Azərbaycanda və Qafqazda “exit-poll”un həyata keçirilməsinin xüsusi incəlikləri barədə məsləhət 
verəcəkdir; 2) GORBI-nin işçiləri Azərbaycanın ərazilərində aparılacaq işlərdə peşəkar, siyasi 
baxımdan neytral nəzarəti həyata keçirəcəklər. 


